
Illorsuit ammaqqinneqarnissaanut Naalakkersuisut pilersaarummik suliaqaqqullugit Inatsisartut 

aalajangiiffigisassaattut siunnersuut. Pilersaarummi nunaqarfiup pilerseqqinneqarnissaanut 

pisortallu ingerlatsinerisa aallarteqqinneqarnissaannut pisariaqartinneqartunik inatsisitigut 

tunngavissat ilaatinneqassapput, pilersaarullu kingusinnerpaamik UPA 2027-mi Inatsisartunut 

saqqummiunneqassalluni.  

(Inatsisartunut ilaasortaq Aqqalu C. Jerimiassen, Atassut) 

Atassummiit Illorsuit siunissaata paasinarluinnartumik pilersaarusiorfigineqarnissaa 

kissaatigaarput, aamma eqqartorusuppagut Illorsuit ammaqqinnissaanut pilersaarutit erseqqissut 

Naalakkersuisunut saqqummiunneqarnissaat. Taamaattumik siunnersuuteqartup oqariartuutai 

taperserlugit, Inatsisartuni Upernaakkut 2026-mi ataatsimiinermi immikkoortoq 123 aallaavigalugu 

oqariartuutigineqartut aallaavigalugit aalajangiiffigisassatut siunnersuut suliarineqarnera 

iluarisimaaratsigu.  

Aallarniutigalugu partiit tamarmik upernaakkut ataatsimiinermi 2026-mi oqariartuutigisai 

isumaqatiginartut erseqqissarusuppakka, isumaqaratta alloriarfigisariaqaleripput suliassap tullia 

partiit ataatsimoorluta Illorsuit ammaqqinneqarnissaanut suleqataasalluta. Pilersaarusiorneq 

ersarissartariaqarpoq aamma Illorsuit pillugu Naalakkersuisut pilersaarutaat 

ersarinnerusariaqarnera pingaaruteqarpoq. 

Naalakkersuisut sulianik assigiinngitsunik suliaqarsimapput, nalilersuinerit aammalu qaqqat 

sisooriaanaat pillugit nalunaarutit ataavartut ingerlanneqarlutik. Tamakkua isumaqarpugut 

ineriartornermut aamma pitsaanerusumik alloriarnernut toqqammavileeqataasimasut, mannakkulli 

alloriarnissap tullernguuttup isumaa isumaqarpugut politikkikkut oqallisigineqartariaqartoq.  

Atassut isumaqarpoq attaveqasersuutit pisariaqavissut ineriartortinneqartariaqartut, tassuunatigut 

aamma malinnaavigeqqissaarneratigut ineriartortinneqartut aallaaviusariaqartut. Illorsuit 

piareersarneqarluni ammaqqinneqarnissaa pilersaarutaasariaqarpoq. Suliassat annertupput 

aamma immikkoortilluinnartariaqarpoq una nalunaarusiornikkut imaluuniit 

nassuiaasiortoqarnissaanut attuumassuteqannginnera, uani pilersaarusiorneq pineqarpoq aamma 

siunnersuuteqartup oqarneratuut isumaqatigaarput paasiuminartunik Illorsuit ammaqqinnissaanut 

pilersaarusiorneq ingerlanneqartariaqarmat.  

Naalakkersuisut isumaqatigaagut isumannaallisaanikkut aammalu upalungaarsimanikkullu 

periarfissat suliniutiginissaanut sulianik aallartitsinialernerat. Eqqortuuvormi najugaqartut 

sumiiffimmi angalaartillugit, sumiiffinni isumannaatsuunissaat aarlerinaateqartumi inissiat, pisortat 

sullissivii, pisariaqartinneqartut aallaavigalugit qulakkeerinninniarneq 

aallartinneqartussanngormat.  



 
Tassuunatigut illersorneqarsinnasumik suliniutit aallartillugit Atassut naliliinermini 

qulakkeerinneqataaffiginissaa pingaartippaa, aamma suleriaqqinnissamut illorsuit pillugu 

ammaanissamut piareersaatit paasinarnerulersinnissaannut pilersaarutaasut 

aallartissinnaangussamata.  

Siunnersuuteqartoq isumaqarpugut pingaaruteqarluinnartumik aalajangiiffigisassatut 

siunnersuuteqartoq, taamatullu maluginiagatsinni Naalakkersuisut naaperiutaat isumaqatigaarput 

pilersaarummik kingusinnerpaamik UKA2027-mut saqqummiussinissaat oqariartuutigimmassuk.  

Taama oqaaseqarluta Atassummiit Naalakkersuisut allannguutissatut siunnersuutaat 

taperserparput, Ataatsimiititaliamut susassaqartumut suliarisassanngorlugu innersuullugu 

inassutigaarput.  

 


